
Në Shqipëri që nga viti 2015, ndryshoi mënyra e organizimit të Bashkive në Republikën e 

Shqipërisë. Si rezultat u krijuan 61 Bashki, të cilat u përballën me ndryshime të shumta 

organizative dhe administrative. Në këtë kuadër, për shkak të decentralizimit, Bashkive ju shtohen 

disa funksione për t’ju përgjigjur më mirë nevojave për zhvillim dhe mirëqënie sociale dhe 

ekonomike. 

Në mbështetje të ligjit Nr. 139/2015 “Për vetëqeverisjen vendore”, neni 23, Bashkitë janë 

përgjegjëse, në territorin e juridiksionit të tyre, për administrimin dhe rregullimin e sistemit 

arsimor parashkollor në kopshte dhe çerdhe. Ky ligj i jep Bashkisë të drejta për të planifikuar, 

financuar dhe organizuar ushtrimin e funksionit të kopshteve. Bashkitë, gjithashtu kanë të drejta 

për të përcaktuar rregulla të përgjithshme dhe normative sjelljeje, si dhe standarte të detyrueshme 

në përputhje me ligjin, përsa i përket funksionit të institucioneve parashkollore. Ndërkohë në bazë 

të ligjit 69/2018 të ndryshuar për Arsimin, Bashkisë i kalon nën juridiksionin e saj çdo çështje që 

lidhet ngushtë me mbarëvajtjen e arsimit parashkollor. Në këtë kuadër, Bashkia Durrës, si një ndër 

6 bashkitë pilot që u asistuan gjatë fazës së parë të projektit Bashki të Forta, hartoi një plan 

përmirësimi të arsimit parashkollor për tre vite, 2020-2023. Në këtë plan përmirësimi u realizuan 

një sërë projektesh për të cilat bashkia mori angazhim. 

Arritjet përgjatë zbatimit të planit të përmirësimit 2021-2023 si dhe kontributi i Bashkisë Durrës: 

 

 Kontribut në hartimin e dokumentit “Analiza e proceseve të arsimit parashkollor 

(manualit) në Shqipëri”, i cili ndihmon të kuptohet çfarë bashkitë dhe institucionet 

qëndrore duhet të bëjnë për arsimin parashkollor sipas ligjshmërisë dhe standardeve 

kombëtare. 



 Analiza e situatës dhe gjendjes së arsimit parashkollor në Bashkinë Durrës në 

bashkëpunim me Bashki të Forta. 

 

 

 Plani i përmirësimit të shërbimit të arsimit parashkollor i miratuar.  

 Shtimi i strukturës së Sektorit të Arsimit në Bashkinë Durrës. 

o Emërimi i një punonjësi të dedikuar për AP në sektorin e arsimit pranë 

Bashkisë Durrës.  

o Shtimi i një inxhinieri në strukturën e sektorit të arsimit pranë Bashkisë 

Durrës 

 Në zbatim të planit të përmirësimit të shërbimit të AP lindi nevoja e krijimit të sektorit 

psiko - social dedikuar vetëm për kopshtet. 

o Punësimi i 4 psikologëve për shërbimin në kopshtet e Bashkisë Durrës.  

 Hartimi dhe miratimi i taksës së përkohshme në Arsim Parashkollor – taksë që 

aplikohet vetëm në bisnesin e madh dhe që do të përdoret për ndërtim godinash për 

kopshtet në Njësi Administrative, mjete didaktike dhe / ose kënde lojrash për fëmijët 

e kopshteve.Vendosja e taksës u krye sipas ligjshmërisë duke organizuar 3 dëgjesa 

publike.  

 Shtimin e 2 kopshteve me dreke si kërkesë e komunitetit.  

 Punësimi i 10 mësues ndihmës në kopshte për fëmijët me aftësi ndryshe. 

 Rritja e kapaciteteve të drejtuesve të kopshteve dhe mësuesve nëpërmjet trajnimeve.  

 Kontributi në dokumentin e MAS për “Standardet e drejtorit të Arsimit Parashkollor” 

 Themelimi i Këshillit të Prindërve dhe Bordeve aty ku mungonte.  

 Fuqizimi i bordeve dhe këshillave të prindërve përmes aktiviteteve të ndryshme (si 

zë i fortë në dëgjesat publike për miratimin e planit të përmirësimit) dhe trajnimeve.  

 Angazhim dhe fitimi i çmimit të publikut me praktiken “Unë të dëgjoj”, lidhur me 

praktikat e mira për fëmijet e grupmoshave 3-6 vjeç. 

 Pyetësori për prindërit lidhur me kënaqësinë e shërbimit në AP, i cili u inicua nga 

Komisioni i Barazisë Gjinore dhe i Arsimit, por i shërben edhe bashkisë për të 

kuptuar fushat ku duhet të investojë më shumë, i shërben transparencës dhe 

llogaridhënies dhe një bashkie më afër qytetarëve. Gjetje kryesore: permirësimi i 

infrastruktures në kopshtet në Njësitë Administrative, kthimi i më shumë kopshteve 

me drekë, përmirësimi i mënusë së ushqimit. 

 

Nisur nga fakti së një vit më pas, në vitin 2021 Bashkia Durrës, u angazhua për të vendosur një 

taksë të përkohshme në arsimin parashkollor e cila kaloi në të gjitha etapat ligjore në hartimin dhe 

miratimin e saj, i lind nevoja të hartojë planin e përmirësimit të arsimit për vitet 2024-2026, për 

implementimin e tij sipas projekteve specifike të cilat do të jenë pjesë e planit të përmirësimit të 

arsimit parashkollor 2024-2026, i cili asistohet nga projekti Bashki të Forta. Arsimi, konsiderohet 



si një nga sektorët me impakt të drejtpërdrejtë në mirëqënien sociale dhe ekonomike të Bashkisë 

Durrës. Bashkia Durrës ka bërë hapa të mëdha përsa i përket infrastrukturës së kopshteve dhe 

mbarëvajtjes së tyre, megjithatë nevoja për përmirësim është prezente, për të ofruar shërbim cilësor 

në Arsimin Parashkollor. Plani i përmirësimit synon të përmbushë nevojën për të harmonizuar të 

gjitha aktivitetet zbatuese në një vizion të përbashkët dhe koherent të fokusuar në disa objektiva 

strategjike. 

Qëllimi i planit është të përmirësojë cilësinë e arsimit parashkollor në Bashkinë Durrës, duke 

përfshirë përmirësimin e infrastrukturës së kopshteve, zhvillimin e burimeve njerëzore dhe 

krijimin e një databaze efektive për menaxhimin e strukturave të arsimit parashkollor. Plani synon 

të harmonizojë aktivitetet në një vizion të përbashkët dhe koherent, duke përfshirë bashkëpunimin 

me prindërit dhe komunitetin. 

Gjithashtu, Plani përfshin një analizë përmbajtësore e cila përfshin Vizionin, Misionin, dhe 

Objektivat Strategjike të Planit, duke përcaktuar gjithashtu personat përgjegjës për zbatimin dhe 

monitorimin e tij. Pjesa e dytë e dokumentit fokusohet në vendosjen e objektivave specifike për 

secilin proces dhe përcaktimin e treguesve të performancës për t'u përdorur për monitorim. Në 

pjesën e tretë, paraqitet buxheti i nevojshëm për të realizuar ndërhyrjet në terren për rritjen e 

cilësisë së arsimit parashkollor. 

Plani është shtrirë në të gjitha kopshtet nën juridiksionin e Bashkisë Durrës dhe do të monitorohet 

nga Drejtoria e Arsimit, Kulturës, Rinisë, Sporteve, Komuniteteve Fetare me qëllim përmirësimin 

e shërbimeve arsimore parashkollore për të gjithë fëmijët në këtë zonë. 

Qëllimi i planit 2024-2026: 

Plani 2024-2026 do të ketë një rol shumë të rëndësishëm për Bashkinë Durrës dhe ai synon të 

përmirësojë në mënyrë të ndjeshme proceset që lidhen me arsimin parashkollor. Konkretisht 

nëpërmjet planit synohet: 

 Planifikim strategjik përsa i përket riorganizimit të infrastrukturës së kopshtit, me qëllim 

përsimirësimin e shërbimit në kopshtet që janë brenda shkollave, ose kopshteve që kanë 

nevojë imediate për restaurim, vecanërisht ato në Njësitë Administrative. 

 

 Zhvillimi i burimeve njerëzore të bashkisë në çështje të arsimit parashkollor, përmes 

ndërgjegjësimit në të gjitha nivelet e drejtimit dhe administratës së bashkisë për hartimin, 

zbatimin dhe monitorimin e planit të përmirësimit. 

 

 Finalizimi i rregullores së funksionimit të kopshteve dhe organizimit të shërbimit në bashki 

si dhe implementimi i tyre.  

 



 Bashkëpunimi i ngushtë me prindërit dhe komunitetin, për të ndërgjegjësuar për rëndësinë 

që ka kopshti në zhvillimin e fëmijës. 

 

 Shtim personeli edukativ dhe mbështetës. 

 

 Mbledhja dhe zbatimi i taksës së përkohshme në Arsimin Parashkollor përgjatë vitit 2024. 

 

 Kthimin e 3 kopshteve me drekë si kërkesë e komunitetit në Njësitë Administrative të 

Bashkisë Durrës, specifikisht, kopshti me ushqim Isuf Ferra, Nishtullë, Durrës, kopshti me 

ushqim “ Rreze Drite”, në fshatin Kuçok dhe kopshti “ Lulet e Pranverës”, tek blloku i 

banesave të reja nga rindërtimi, NJA Manëz.  

Rezultatet që synohet të arrihen për periudhën afatmesme 2024-2026: 

 

 Në vitin 2024 numri i kopshteve do të jetë 57 (pesëdhjetëeshtatë) funksional pasi hapet për 

herë të parë një kopësht i ri me 5 grupe, me fondet e rindërtimit në Njësinë Administrative 

Manëz. Këto grupe do të hapen sipas kërkesave të komunitetit brenda periudhës 2024-

2026. 

 

 Në vitin 2024 numri i kopshteve me drekë do të jetë 14 duke lehtësuar shumë nënat të cilat 

do të mund të punojnë pasi sigurojnë fëmijët e tyre (aktualisht, janë 11 kopshte nga të cilat 

10 në qytetin e Durrësit dhe 1 në NJA Sukth të cilave i shtohen 3 kopshte të tjera 2 në NJA 

Manëz dhe 1 në Nishtulla Durrës që i takon komunitetit Rom dhe Egjiptian). 

 

 Raporti fëmijë për mësues të arsimit parashkollor për vitin 2023 në kopshtet e Bashkisë 

Durrës është 18 fëmijë për 1 mësues të arsimit parashkollor, raport i cili duhet të mbahet i 

tillë edhe për vitet në vazhdim. 

 

 Për realizimin e sa më sipër, numri i punonjësve në vitin 2024 në arsimin parashkollor do 

të shtohet me 14 punonjës (7 edukativ dhe 7 shërbimi), përkatësisht si më poshtë vijon: 

 

o Kopshti “Njazi Mastori”, NJA Sukth aktualisht me 100 fëmijë, 4 grupe kopshti, nga 

të cilët 1 grup është me ushqim. Në Shtator të vitit 2024 do të shtohet edhe një grup 

tjetër me ushqim, pra do të shtohet 1 punonjës edukativ. 

 

o Kopshti “Isuf Ferra” Nishtulla Durrës, Ndërtim i ri nga fondet e rindërtimit 

(UNDP), aktualisht ka 60 fëmijë, 3 grupe kopshti. Në prill 2024 do të kthehet në 

kopësht me ushqim fillimisht njëri nga grupet dhe në vitin 2025 edhe grupi tjetër 

në varësi të kërkesave të komunitetit. Në prill të vitit 2024 do të shtohen 2 punonjës 



edukativ (1 drejtues) dhe 3 punonjës ndihmës (1 kuzhinier, 1 nd/kuzhinier dhe 1 

sanitare). 

 

o Kopshti “Zyber Sallaku” Kuçok, NJA Manëz, ka 60 fëmijë, 3 grupe kopshti. Në 

Prill të vitit 2024 shtesa do të jetë: 1 punonjës edukativ plus 3 punonjës ndihmës (1 

kuzhinier, 1 nd/kuzhinier dhe 1 sanitare). 

 

o Kopshti “Lulet e Pranverës”, tek blloku i banesave të reja nga rindërtimi Manëz, në 

Prill të vitit 2024 do të hapen 2 grupe pa ushqim, prandaj do të vendosen 2 punonjës 

edukativ. 

 

o Shkolla e Mesme e Bashkuar “Ismet Nanushi” Kullë, në Janar të vitit 2024 është 

shtuar 1 personel edukativ pasi nga 80 fëmijë që kishte ky kopësht, numri i tyre ka 

arritur në 107 fëmijë në Nëntor 2023. Meqënëse kopshti është godinë e veçantë nga 

shkolla, në prill të vitit 2024 do të shtohet edhe 1 punonjëse shërbimi (sanitare). 

 

Gjithashtu, në bashkëpunim më Drejtorinë e Buxhetit, në planin e përmirësimit të arsimit 

parashkollor janë përfshirë dhe aktivitetet në kuadër të përmbushjes së rezultateve, të ndara dhe të 

buxhetuara me zëra financiarë për tre vite buxhetore 2024-2026.  

Nëpërmjet këtij relacioni, Sektori i Arsimit në Bashkinë Durrës, ju paraqet për njohje, shqyrtim 

dhe miratim këtë relacion për “ Planin e përmirësimit të shërbimit në arsimin parashkollor në 

Bashkinë Durrës për vitet 2024-2026”.  

Duke ju falenderuar,                                                   

 

 

Përgjegjëse Sektorit të Arsimit 

Nikoleta Rusha 

 

 

Drejtori i Arsim, Kulturës, Rinisë,Sportit dhe Komuniteteve Fetare 

 Adrian Gurra 

 

 


